
ABSTRACT

Tourism demand represented by tourist expenditure has made a lot of contribution to the economy of a tourism area. The study of tourist expenditure is based on information gathered on accommodation, food and beverage, transportation, tourism and shopping activities. This research was conducted to identify factors affecting expenditure such as demograph, visit characteristics and perceptions and tourist expenditure patterns at Pulau Redang factors. A self-administered, close-ended questionnaire was used to survey a sample of tourists visiting Redang Island. Descriptive analysis and regression were performed on the data gathered. A log linear multiple regression technique was used to estimate relationship between recreational expenditure and several independent variables. Socio-demographic characteristics of the island visitors were recorded, their expenditure patterns were established, and major factors that influence expenditure were determined.

PENGENALAN

Industri pelancongan memberi sumbangan yang besar kepada ekonomi negara. Sumbangan ekonomi sektor ini diperoleh berdasarkan aliran nilai perbelanjaan pelancong yang disalurkan kepada jualan, pendapatan upah dan gaji, keuntungan pengusaha, hasil cukai dan pengwujudan peluang pekerjaan. Statistik pelancongan menunjukkan, pada tahun 1999 jumlah penerimaan daripada industri pelancongan negara bernilai RM 12,321.3 juta dengan kedatangan pelancong seramai 7.93 juta orang. Nilai perolehan ini telah meningkat kepada RM 25,781.1 juta pada tahun 2002 dengan kedatangan pelancong seramai 13.29 juta orang. Manakala bagi negeri Terengganu, pada tahun 1999, jumlah penerimaan daripada industri pelancongan negara bernilai RM 298.9 juta dengan kedatangan pelancong seramai 1.1 juta orang. Nilai perolehan ini telah meningkat kepada RM 543.5 juta pada tahun 2002 dengan kedatangan pelancong seramai 1.4 juta orang.  

 
Sumbangan daripada industri pelancongan biasanya dinilai secara agregat. Adalah sukar untuk mendapatkan statistik pelancongan seperti perbelanjaan pelancong dan impak ekonomi bagi sesuatu destinasi atau produk pelancongan tertentu. Ini kerana kajian yang menjurus kepada permintaan pelancong mengikut destinasi atau produk pelancongan adalah terhad terutamanaya di Pantai Timur. Justeru, kajian ini dijalankan bagi mengkaji permintaan pelancong bagi produk pelancongan berasaskan pulau di  Pulau Redang. 

Kajian adalah bertujuan menganalisis corak perbelanjaan pelancong di Pulau Redang berdasarkan;

i. sosio-demografi dan ciri-ciri percutian;

ii. kategori dan nilai perbelanjaan; serta

iii. faktor-faktor yang mempengaruhi perbelanjaan pelancong. 

Seterusnya, beberapa cadangan akan dikemukakan bagi meningkatkan sumbangan industri pelancongan di Pulau Redang kepada ekonomi setempat. 

EKOPELANCONGAN DI PULAU REDANG

Ekopelancongan merupakan produk pelancongan yang berasaskan alam semulajadi seperti pulau, pantai, sungai, flora dan fauna. Malaysia merupakan antara destinasi ekopelancongan yang terkenal kerana mempunyai sumber semulajadi yang mampu menarik ramai kemasukan pelancong. Ekopelancongan di Malaysia telah meningkat sealiran dengan tren pelancongan antarabangsa. Negeri Terengganu merupakan destinasi ekopelancongan yang terkenal dengan keindahan pulau-pulau dan tasik yang mampu menggamit kedatangan ekopelancong. 


Pulau Redang terletak 26 batu nautika dari Kuala Terengganu. Gugusan Pulau Redang turut merangkumi Pulau Pinang, Pulau Lima, Pulau Ekor Tebu, Pulau Kerengga Kecil, Pulau Kerengga Besar, Pulau Paku Kecil, Pulau Paku Besar dan Pulau Ling. Pulau Redang, Pulau Pinang, Pulau Lima and Pulau Ekor Tebu telah digazetkan sebagai Taman Laut Pulau Redang. Pulau Redang mempunyai keluasan kira-kira 2410 hektar, Pulau Pinang dengan keluasan 76 hektar manakala pulau-pulau lain di sekitarnya mempunyai keluasan yang berbeza-beza iaitu dengan keluasan kurang daripada 10 hektar. 

Pulau Redang terkenal dengan terumbu karangnya yang merupakan “syurga” kepada penyelam dasar laut. Selain itu, ia juga terkenal dengan pantai yang putih bersih dengan air yang jernih, sesuai untuk aktiviti berenang, snorkelling, berkenu dan lain-lain aktiviti pantai. Lokasi tumpuan pelancong yang paling popular ialah Taman Laut yang terletak di Pulau Pinang yang mempunyai batu karang dan ikan yang berwarna warni. Selain itu, Pantai Teluk Dalam yang terletak di utara Pulau Redang mempunyai pantai yang luas, terlindung daripada angin dan terkenal sebagai lokasi untuk snorkelling. Kawasan-kawasan pelancongan lain ialah seperti Teluk Kalong, Tanjong Bakong, Tanjong Tok Kong dan Pantai Sayang. 

Satu keistimewaan di pulau ini ialah terdapatnya spesies penyu karah dan penyu agar. Di Pulau Redang, anda dapat melihat penyu berenang dan naik ke pantai untuk bertelur. Pantai Chagar Hutang, Pasir Mak Kepit, Pasir Mak Simpan, Pasir Bujang dan Teluk Dalam merupakan lokasi penyu bertelur yang popular. Namun begitu pantai-pantai lain turut menerima kunjungan terutamanya semasa musim penyu bertelur. Anugerah alam semulajadi ini seperti kepelbagaian hidupan marin dan tahap kualiti air yang tinggi menyebabkan banyak aktiviti ekopelancongan boleh dijalankan seperti snorkelling, selam skuba, mengamati penyu  bertelur, mengelilingi pulau dengan bot, berenang, memancing dan mencandat sotong dan lain-lain lagi. 

Industri pelancongan di Pulau Redang sedang membangun dengan pesat. Kedatangan pelancong ke Pulau Redang pada tahun 2002 adalah seramai 63,826 orang iaitu seramai 56,263 orang pelancong tempatan dan 7,563 pelancong asing. Terdapat pelbagai pakej pelancongan menarik yang ditawarkan oleh resort/chalet serta agensi-agensi pelancong. Pada tahun 2002, terdapat 15 buah resort/chalet yang menawarkan hampir 657 buah bilik penginapan dan 81 agen pelancong dengan 43 orang pemandu pelancong. Kadar purata penginapan adalah 57.3 % dan purata hari menginap ialah 3.4 hari bagi pelancong asing dan 2.7 hari bagi pelancong tempatan pada tahun 2002. Penginapan adalah terdiri daripada pelbagai kategori penginapan termasuk pusat peranginan mewah, chalet bertaraf sederhana dan rendah, asrama serta kawasan perkhemahan. Percutian di Pulau Redang menawarkan bukan sahaja produk pelancongan yang menarik dengan pakej yang berpatutan, tetapi juga pengalaman indah yang sukar dilupakan. 

METODOLOGI

Kajian ini menggunakan data primer yang diperoleh daripada 133 pelancong ke Pulau Redang menggunakan instrumen borang soal selidik. Analisis data terbahagi kepada analisis diskriptif dan analisis regrasi menggunakan Statistical Pakage for Social Science (SPSS). Maklumat pelancong berdasarkan sosio-demografi dan ciri-ciri percutian dikaji dan corak dan nilai perbelanjaan pelancong dinilai secara diskriptif. 

Analisis model perbelanjaan pelancong bertujuan mengkaji penentu-penentu perbelanjaan pelancong. Perbelanjaan pelancong yang mewakili pembolehubah bersandar boleh diukur berdasarkan purata perbelanjaan sehari (Mak, Moncur dan Yonamine 1977) dan purata perbelanjaan individu bagi sehari (Julie Leones, Bonnie Colby dan Kristine Crandall 1998). Vinod B. Agarwal and Gilbert R. Yochum (1999) pula mengkaji perbelanjaan pelancong berdasarkan jumlah perbelanjaan kumpulan, perbelanjaan individu dan perbelanjaan individu sehari. Dalam kajian ini, jumlah perbelanjaan pelancong diwakili oleh perbelanjaan individu.

Faktor-faktor penting yang mempengaruhi perbelanjaan individu pelancong dianggar menggunakan kaedah Ordinary Least Square (OLS) Multiple Regression. Model kuasa atau power model dipilih di mana ia kerap digunakan dalam analisis permintaan pelancong (Witt dan Witt, 1995). Model kuasa ini dapat ditukar kepada hubungan linear menggunakan logaritma bagi memudahkan anggaran (Haiyan Song dan Stephan F. Witt, 2000). Dardis et al. (1981) pula berpendapat bahawa logaritma biasanya digunakan dalam menganalisis hubungan perbelanjaan kerana bentuk logaritma biasanya menghasilkan keputusan statistik yang lebih baik. Beliau menggunakan regrasi log linear berbilang bagi menganggarkan hubungan antara perbelanjaan rekreasi dan beberapa pembolehubah rekreasi. Kelebihan model log linear ialah nilai koefisyen bagi pembolehubah kuantitatif mewakili nilai keanjalan. 

Kajian ini menggunakan model regrasi log linear berbilang untuk menganggarkan penentu perbelanjaan individu pelancong. Penentu perbelanjaan individu pelancong tersebut terdiri daripada dua kategori pembolehubah iaitu faktor sosio-demografi dan ciri-ciri percutian. Model perbelanjaan individu pelancong adalah dianggarkan seperti berikut;

KEPUTUSAN

Perbelanjaan dan Profil Pelancong 

Sebahagian besar responden terdiri daripada pelancong tempatan (71 %). Peratus perbelanjaan pelancong tempatan adalah 58 % dan pelancong luar negara 42 %. Keputusan menunjukkan walaupun bilangan pelancong luar negara kecil, peratusan perbelanjaan pelancong luar negara adalah tinggi. Perbezaan peratus perbelanjaan pelancong luar negara dan pelancong tempatan hanya 15 % berbanding perbezaan peratus kedatangan pelancong (43 %). Keadaan ini disebabkan oleh perbelanjaan mereka yang tinggi terhadap pengangkutan. Profil pelancong mengikut jantina menunjukkan lebih ramai pelancong lelaki. Jumlah perbelanjaan pelancong lelaki juga lebih tinggi berbanding pelancong wanita. Bilangan pelancong paling ramai adalah dalam kategori umur 26 hingga 35 tahun (36 %) dan bilangan pelancong paling kurang adalah dalam kategori lebih 45 tahun (15 %). Perbelanjaan pelancong bagi kategori umur 26 hingga 35 tahun adalah 30 %. Kadar perbelanjaan pelancong kategori ini agak rendah berbanding kategori-kategori umur lain. 

Status perkahwinan menunjukkan pembahagian yang hampir seimbang antara pelancong bujang dan berkahwin. Keputusan menunjukkan, walaupun lebih ramai pelancong berstatus bujang (51 %) tetapi peratus perbelanjaan pelancong yang telah berkahwin adalah lebih tinggi (53 %). Kebanyakan pelancong adalah berpendidikan tinggi dan perbelanjaan mereka juga tinggi. Keadaan yang sama dapat dilihat melalui kategori pekerjaan di mana kebanyakan mereka terdiri daripada pekerja pentadbiran, pengurusan dan eksekutif dengan peratus perbelanjaan yang tinggi berbanding kategori pekerjaan lain. Pelancong yang datang ke Pulau Redang terdiri daripada mereka yang berpendapatan sederhana iaitu antara RM 1001 hingga 3000 sebanyak 38 % dan berpendapatan tinggi iaitu melebihi RM 5001 (22.6 %). Sebagaimana yang dijangka, pelancong yang berpendapatan tinggi menunjukkan nilai perbelanjaan yang tinggi iaitu 31.4 %. 

Perbelanjaan dan Ciri-Ciri Percutian

Berdasarkan kepada Jadual 2, sebahagian besar percutian adalah berbentuk destinasi tunggal (87 %) dengan peratusan perbelanjaan pelancong sebanyak 80 %. Kebanyakan pelancong datang buat pertama kali ke Pulau Redang (79 %) dengan peratusan perbelanjaan 75 %. Kebanyakan pelancong datang dengan tujuan untuk bercuti dan mengisi masa lapang (92 %). Peratus berbelanja bagi mereka yang datang untuk bercuti adalah tinggi (94 %). Kebanyakan pelancong datang bersama teman dan rakan sekerja (59 %) dengan peratusan perbelanjaan sebanyak 55 %. 

Tempoh tinggal pelancong, secara purata, adalah 5 hari di mana kebanyakannya menginap 4 hingga 7 hari (46 %) dan 2 hingga 3 hari (38 %). Walaupun jumlah perbelanjaan pelancong ini adalah tinggi tetapi pelancong yang tinggal lebih lama cenderung berbelanja lebih banyak (24 %). Jenis penginapan yang popular ialah resort (71 %) diikuti oleh chalet (26 %). Pelancong yang tinggal di resort lebih banyak berbelanja kerana bayaran penginapan yang tinggi. Sumber-sumber perbelanjaan pelancong kebanyakannya tanggungan sendiri (68 %). 

Perbelanjaan Pelancong mengikut Kategori

Dalam kajian ini, perbelanjaan pelancong dikategorikan kepada perbelanjaan pakej dan perbelanjaan tanpa pakej. Perbelanjaan pakej terdiri daripada pakej lengkap, pakej sebahagian dan pakej dengan pengangkutan dan penginapan di mana nilai pakej bergantung kepada jenis pakej dan resort/agen yang menawarkan pakej tersebut. Kebanyakkan pakej merangkumi makanan dan minuman, penginapan, pengangkutan dan aktiviti. Perbelanjaan tanpa pakej pula terdiri daripada penginapan, makanan dan minuman, penyertaan aktiviti, pengangkutan, cenderamata, belian runcit dan lain-lain perbelanjaan. 

Secara keseluruhan jumlah perbelanjaan individu pelancong bagi 133 orang pelancong yang dikaji adalah RM 79,114 dengan purata perbelanjaan individu sebanyak RM 595. Sebahagian besar jumlah perbelanjaan individu pelancong adalah daripada percutian tanpa pakej di mana ia menyumbang 91.6 % daripada jumlah perbelanjaan dengan nilai purata perbelanjaan RM 545. Manakala sumbangan perbelanjaan individu pelancong tanpa pakej adalah 8.4 %. Perbelanjaan tanpa pakej mengikut kategori adalah terdiri daripada penginapan (3.6 %) diikuti oleh pengangkutan (2.7 %) makanan dan minuman (0.9 %), aktiviti (0.8 %), membeli-belah dan cenderamata (0.4 %) dan perbelanjaan runcit (0.1 %). 

Analisis Model Perbelanjaan Pelancong

Keputusan menunjukkan perbelanjaan individu pelancong dipengaruhi oleh faktor demografi iaitu pendapatan, warganegara dan jantina dan ciri-ciri percutian iaitu tempoh tinggal. Jadual 4 menunjukkan pembolehubah bebas yang dikaji menerangkan hampir 33 % jumlah perbelanjaan pelancong. Faktor yang paling mempengaruhi jumlah perbelanjaan adalah jangkamasa lawatan diikuti oleh pendapatan, warganegara dan jantina. 

Nilai keanjalan dapat mengukur sensitiviti suatu pembolehubah terhadap perubahan yang berlaku ke atas pembolehubah lain. Nilai koefisyen pembolehubah bebas kuantitatif bagi model yang dianggar menunjukkan sensitiviti pembolehubah bersandar terhadap terhadap pembolehubah tersebut. Keputusan menunjukkan peningkatan 10 % pendapatan pelancong sebulan akan meningkatkan perbelanjaan individu pelancong sebanyak 1 % di mana percutian di Pulau Redang merupakan barangan normal atau biasa. Hasil kajian juga mendapati peningkatan 10 % tempoh tinggal akan meningkatkan jumlah perbelanjaan individu sebanyak 3 %. Pelancong luar negara akan menyebabkan perbelanjaan individu pelancong berkurang sebanyak 0.2 % manakala pelancong lelaki akan menyebabkan perbelanjaan individu pelancong meningkat sebanyak 0.3 %

KESIMPULAN

Hasil kajian mendapati Pulau Redang merupakan destinasi percutian pelancong tempatan dan kurang dilawati pelancong luar negara. Kebanyakkan mereka yang datang berumur kurang dari 45 tahun, berpendidikan dan berpendapatan sederhana dan tinggi. Sebahagian besar pelancong datang hanya untuk ke Pulau Redang dan kebanyakkannya berkunjung buat pertama kali. Tempoh tinggal pelancong ialah antara 2 hingga 7 hari dengan purata tempoh lawatan sebanyak 5 hari. Jenis percutian yang popular dan memberi sumbangan yang besar kepada pendapatan di Pulau Redang ialah percutian dengan pakej iaitu termasuk makanan, penginapan dan pengangkutan.  Ini mungkin disebabkan faktor penawaran iatu peranan agen pelancongan dan resort atau chalet yang kebanyakkannya menawarkan pakej yang menarik dengan harga yang berpatutan. Hasil kajian mendapati, perbelanjaan individu pelancong dipengaruhi oleh jangka masa lawatan, pendapatan, kewarganegaraan dan jantina pelancong. Percutian di Pulau Redang merupakan barangan biasa dengan nilai keanjalan pendapatan yang rendah. Ini menunjukkan ia merupakan destinasi pelancongan yang mampu dilawati oleh pelancong. 


Aktiviti pelancongan di Pulau Redang memberi sumbangan ekonomi daripada perbelanjaan pelancong, kadar pertukaran wang dan peluang pekerjaan yang diwujudkan.  Namun begitu, produk pelancongan yang berasaskan ekologi ini tidak mampu menampung kedatangan pelancong yang tinggi. Ini kerana jumlah pengungjung yang ramai dan aktiviti pelancongan boleh membawa kepada pengurangan kualiti, kerosakan dan kemusnahan kepada ekosistem pulau. Ini terbukti dengan berkurangnya  kualiti air, populasi karang, hidupan marin seperti ikan dan penyu  serta pencemaran alam. Keadaan ini perlu diberi perhatian bagi mengekalkan produk pelancongan dalam jangka panjang. Oleh yang demikian, aktiviti pelancongan perlu dikawal dan tidak bermatlamat mengaut keuntungan semata-mata agar tidak memusnahkan ekosistem pulau yang merupakan aset yang tidak ternilai. Keseimbangan antara matlamat ekonomi dan ekologi yang mapan merupakan penyelesaian yang terbaik bagi ekopelancongan di Pulau Redang. 

Jadual 1: Profil Pelancong 

	Ciri-Ciri
	Peratus

(n=133)
	Nilai Perbelanjaan

(RM 79114.46)
	Peratus Perbelanjaan

	Warganegara

Warganegara Malaysia

Bukan Warganegara

Jantina

Lelaki

Perempuan
	71.4

28.6

69.2

30.8
	45646.00  33468.46

51067.56      28046.90


	57.7

42.3

64.5

35.5

	Umur

Bawah 25 tahun

26-35 tahun

36-45 tahun

Lebih 45 tahun
	28.6

36.1

20.3

15.0
	23191.90

24022.00    18357.34

13543.22
	29.3

30.4

23.2

17.1



	Status Perkahwinan

Bujang

Berkahwin
	51.1

48.9
	37607.40  41507.06


	47.5

52.5

	Pendidikan

Pendidikan rendah

Pendidikan menengah

Diploma

Ijazah

Sarjana
	6.8

22.6

18.8

44.4

7.5
	2499.00 21961.34

13121.40

35030.22

6502.50
	3.2

27.8

16.6

44.3

8.2



	Pekerjaan

Pentadbiran/Eksekutif/Pengurusan

Teknikal/Pendidikan/Penyelidikan dan aktiviti berkaitan

Jualan dan perkeranian

Perniagaan

Pegawai kerajaan

Pesara

Pelajar/Surirumah

Lain-lain pekerjaan

Pendapatan

Kurang RM 1000

RM 1001-3000

RM 3001-5000

RM 5001 dan lebih
	24.8

25.6

4.5

9.8

5.3

2.3

15.0

12.8

9.0

38.3

16.5

22.6
	18331.00

21871.84

4987.00

7328.00

3230.00

1625.22

14197.40

7544

4103.00

25513.90

11161.00

24880.34
	23.2

27.6

6.3

9.3

4.1

2.1

17.9

9.5

5.2

32.2

14.1

31.4




Jadual 2: Ciri-Ciri Percutian (n=133)

	Ciri-Ciri
	Peratus
	Nilai Perbelanjaan

(RM 79114.46)
	Peratus Perbelanjaan

	Destinasi

Pulau Redang

Destinasi Pelbagai
	86.5

13.5
	63512.24

15602.22


	80.28

19.72



	Kekerapan Lawatan

Pertama kali

2-5 kali

6 dan lebih
	78.9

16.5

4.5
	58930.2

17777.2

2407.0


	74.49

22.47

3.04



	Tujuan Lawatan

Bercuti/Bersantai

Melawat rakan dan saudara

Perniagaan/Mesyuarat

Lain-lain
	91.7

3.8

3.8

0.8
	74437.5

2717.0

1530.0

430.0


	94.09

3.43

1.93

0.54



	Jenis Kumpulan Lawatan

Bersendirian

Bersama keluarga

Bersama kawan dan rakan sekerja
	9.0

31.6

59.4
	5559

30216.46

43339


	7.0

38.2

54.8



	Jangkamasa Lawatan 

Pelawat harian

2 hari 1 malam-3 hari 2 malam

4 hari 3 malam-7 hari 6 malam

Lebih daripada 8 hari 7 malam
	1.5

38.3

45.9

14.3
	1055.2

25317.9

33566.3

19175.0


	1.33

32.00

42.43

24.24



	Penginapan

Resort

Chalet

Rumah Tumpangan

Homestay

Lain-lain
	70.7

26.3

.8

.8

1.5
	60448.7

17030.5

180.0

400.0

1055.2


	76.41

21.53

0.23

0.51

1.33



	Perbelanjaan Percutian

Sendiri

Kawan 

Keluarga

Majikan
	67.7

3.8

15.8

12.7
	49994.6

3371.4

18851.5

6897


	63.19

4.26

23.83

8.72




Jadual 3: Kategori Perbelanjaan Pelancong

	Kategori Perbelanjaan
	Perbelanjaan

(RM)
	Peratus

	Pakej 
	72489.04
	91.63

	Tanpa Pakej 
	6625.42
	8.37

	Penginapan 
	2827
	3.57

	Makanan dan Minuman
	686.92
	0.87

	Aktiviti
	612
	0.77

	Pengangkutan
	2146.5
	2.71

	Membeli-belah dan Cenderamata
	283
	0.36

	Barang-Barang Runcit
	70
	0.09

	
	
	

	Jumlah Perbelanjaan 
	79114.46
	100


Jadual 4 : Anggaran Regrasi

	
	Unstandardized Coefficients
	Standardized Coefficients
	t
	Sig.

	
	B
	Std.Error
	Beta
	
	

	(Constant)
	4.953
	.416
	
	11.893
	.000

	LnLOS
	.333
	.074
	.340
	4.524*
	.000

	LnINC
	.147
	.048
	.236
	3.049*
	.003

	For
	-.240
	.085
	-.206
	-2.813*
	.006

	Male
	-.259
	.092
	-.216
	-2.802*
	.006


*   Signifikan pada aras keertian 0.01 

